
Son şans
Ermənistan tərəfinin xahişi 

ilə elan edilmiş humanitar atəşkəs  
işğalçı ölkəyə ətraflı düşünmək üçün 
imkan yaratdı. Çünki  sentyabrın 27- 
dən Ermənistan tərəfinin başladığı ge-
nişmiqyaslı təxribat artıq müharibəyə 
çevrilmişdi. Görünür, işğalçı ölkə bu 
addımı atarkən, Azərbaycan Ordu-
sunu asanlıqla  məğlub edəcəyini 
və işğal zonasını bir qədər də 
genişləndirəcəyini düşünürmüş. 
Əslində, Ermənistan tərəfi bu xülya-
sını  öz ordusunun gücünə yox, hava-
darlarının dəstəyi ilə reallaşdıracağına 
əmin idi. Çünki hər şeydən əvvəl, bu 

gün Azərbaycan Ordusu dünyanın 
50 ən güclü ordusundandır və ən 
müasir silah-sursatla  təchiz olu-
nub. Bundan əlavə, ölkədə Müdafiə 
Sənayesi Nazirliyi fəaliyyət göstərir. 
Nazirliyin nəzdində olan zavodlarda 
1200- dən artıq silah-sursat istehsal 
olunur. Azərbaycanda istehsal olunan 
silah-sursat beynəlxalq  müdafiə 
sərgilərində  rəğbətlə qarşılanıb. Elə 
ölkəmizin özü də beynəlxalq müdafiə 
sərgisinə üç dəfə evsahibliyi edub. 
“ADEX-2018” üçüncü Azərbaycan 
Beynəlxalq müdafiə sərgisi region-
da ən böyük silah və hərbi texnika 
ekspozisiyalarından biri olmaqla 
yanaşı, müasir silah və avadanlıq-

ların, o cümlədən Azərbaycanın 
müdafiə sənayesi kompleksinin güc 
və qüdrətinin nümayişidir. Bu sərgidə 
29 ölkədən 224 şirkət və rəsmi 
nümayəndə heyətlərinin iştirakı bir 
daha təsdiqləyir ki, Azərbaycanda 
ordu quruculuğu dövlətin diqqət 
mərkəzində saxladığı prioritet 
sahələrdəndir. Dünya ictimaiyyəti 
də bundan xəbərdardır. Ona görə də 
Ermənistan rəhbərliyi onlara işğal 
etdiyi əraziləri tərk etmək üçün 
verilmiş sonuncu şansdan yararlan-
malı,  beynəlxalq hüququn norma və 
prinsiplərinə  hörmətlə yanaşmalıdır. 
Lakin...

Atəşkəs Ermənistan 
tərəfindən pozuldu...
Moskvada üç ölkə xarici işlər 

nazirlərinin birgə iştirakı ilə imzala-
nan atəşkəs rejimi yenə  Ermənistan  
tərəfindən özünə layiq şəkildə 
pozuldu. Düşmən bir daha öz mənfur 
təcavüzkar mahiyyətini Gəncə 
şəhərinə endirdiyi raket zərbələri  
ilə göstərmiş oldu. Moskvada 
ermənilərin yalvarışı əsasında qəbul 
edilən humanitar atəşkəsi ermənilər 
terrorla məhv etdilər. İndiyədək baş 

verən hadisələr də təsdiqləyir ki, iş-
ğalçı Ermənistan beynəlxalq hüququn 
norma və prinsiplərini birmənalı ola-
raq  qəbul etmir və hər dəfə də  bunu 
açıq şəkildə nümayiş etdirir.

Prezident İlham Əliyev 
Türkiyənin “Haber Global” televi-
ziya kanalına müsahibəsində də bu 
məsələni diqqətə çatdırdı: “Atəşkəs 
rejimi tətbiq olunandan sonra 
Ermənistan, demək olar ki, dərhal öz 
çirkin əməllərini davam etdirmişdir. 
Biz bir müddət ara vermişdik, çünki 
biz sözümüzə sadiqik. Bir halda ki, bu 
atəşkəs haqqında açıqlama verilmiş-
dir, biz ümid edirdik ki, bundan sonra 

Dağlıq Qarabağ məsələsi siyasi yol-
larla həll ediləcək. Çünki hesab edir-
dik ki, hərbi mərhələ artıq başa çatıb, 
təcavüzkar döyüş meydanında dərsini 
alıb və bundan sonra reallıqlarla 
hesablaşıb, diplomatik müstəvidə 
müsbət yanaşma göstərəcək. Ancaq 
təəssüf ki, biz bunu görmədik və saat 
12-dən qüvvəyə minməli olan atəşkəs 
Ermənistan tərəfindən pozulmuşdur”.

Halbuki, işğalçı ölkə döyüşün 
dayandırılması üçün min bir oyun-
dan çıxırdı,  baş nazir Nikol Paşin-
yan “Ermənistan sülh danışıqlarına  
razıdır”-- deyərək, bar-bar bağırırdı.  
Hətta beynəlxalq ictimaiyyətə də elə 
gəlirdi ki, Ermənistan bu son şansdan 
yararlanmaq  imkanı qazanacaq, 
işğalçı siyasətindən əl çəkəcək. 
Çünki açıq şəkildə görünürdü ki,  
Azərbaycan Ordusu onları darmada-
ğın edir. Hətta  Paşinyanın güvəndiyi 
erməni hərbçiləri son anda döyüş 
bayrağını da atıb qaçdılar. Halbuki, 
döyüş bayrağı hərbçilər üçün şərəf 
və ləyaqət rəmzidir. Onu atıb qaçmaq  
şərəf və ləyaqətini itirmək  deməkdir.  
Düşmən Azərbaycan Silahlı 
Qüvvələri qarşısında bir daha acizliyi-
ni, zəifliyini və qorxaqlığını  nümayiş 
etdirdi. Hərbi ekspertlər də qeyd 

edirlər ki, döyüş bayrağını qoyub 
qaçan hərbi hissə məhv olmuş sayılır. 
Bütün bunlardan sonra düşünmək 
olardı ki, Ermənistan tərəfi onlar üçün 
yaradılmış sonuncu şansdan səmərəli 
istifadə edəcək. Ancaq  faşistlərə xas 
olan xüsusiyyət nümayiş etdirdilər. 

Erməni hərbçiləri  dinc insanları 
atəşə tutmaqla, qocaları, qadınları, 
azyaşlı uşaqları qətlə yetirməklə 
döyüş bayrağını çoxdan itiriblər.  
Müharibənin öz qanunları var. Bir 
əsgərin dinc sakinə atəş açması, ya-
xud zorakılıq əməllərinə yol verməsi 
artıq o əsgər üçün  şərəfsizlikdir. 
Baş verən hadisələr də təsdiqləyir 
ki, nə Ermənistanın siyasi hərbi 
rəhbərliyində, nə də hərbçilərində  
ləyaqət var.  Əhali gecə yuxuda olan 
zaman raketlərdən, qadağan olunmuş 
silahlardan Azərbaycanın ikinci  bö-
yük şəhəri olan, Dağlıq Qarabağdan 
xeyli kənarda yerləşən Gəncəni atəşə 
tutmaq faşizm ideologiyasına sadiq-
liyin nümunəsidir.  Nəticədə  sırala-
rında  körpə uşaq, məktəbli olmaqla 
10  dinc sakin həlak oldu. 16 qadın, 
6 azyaşlı olmaqla 34 nəfər yaralandı, 
həmçinin 10-dan artıq çoxmənzilli 

binaya və 100-dən çox müxtəlif 
təyinatlı obyektlərə ziyan dəydi.

Humanitar atəşkəs elan edilsə 
də, Ermənistan öz riyakarlığını 
və  qəddarlığını bir daha göstərdi. 
Gəncə şəhərində terror aktı, əslində, 
soyqırımı faktıdır. Onsuz da əvvəldən 
gözlənilirdi ki, ermənilər Moskva 
danışıqlarına, qəbul edilən humani-
tar atəşkəsə riayət etmək niyyətində 
deyillər. 30 ildə  verdiyi vədə,  
imzasına, qəbul etdiyi prinsiplərə  bir 
dəfə də əməl etməyən işğalçı ölkənin   
“humanitar atəşkəs” istəyinin  hiylə 
və oyun olduğu  bir daha bəlli oldu. 

Beynəlxalq hüquq 
oyuncaqdırmı?

Dünyada baş verən hadisələrin, 
işğal siyasətinin qarşısının alınma-
sında beynəlxalq hüququn norma və 
prinsipləri əsas götürülür,  “ipə- sapa 
yatmayan” ölkələrə bu  qanunlar və 
prinsiplər əsasında sanksiyalar tətbiq 
olunur və cəza mexanizmlərindən 
istifadə  edilir. Nədənsə, bunlar  
Ermənistana tətbiq edilmir. Hətta 
ölkəmizdə fəaliyyət göstərən dip-
lomatik korpusların nümayəndələri 
də Gəncəyə gedib, baş verən terror 

aktı ilə yerində tanış olsalar da, 
qətlə yetirilən insanların xatirəsinə 
hörmət əlaməti olaraq hadisə yerinə 
gül qoysalar da, qadağan olunmuş 
silahlar vasitəsilə dinc əhalinin  
vəhşicəsinə qətlə yetirilmələrinin 
şahidi olsalar da, beynəlxalq hüquq 
normalarından söhbət açan olmadı. 
Deməli, beynəlxalq hüquq norma 
və prinsipləri Ermənistan üçün bir 
oyuncaq, digər ölkələr üçün isə cəza 
mənbəyidir. 

Hər dəfə deyilir ki, beynəlxalq 
sənədlər silahlı münaqişələrdə 
vətəndaşların hüquqlarının qorun-
masında vacib mexanizmdir. Bəs 
niyə biz bunun şahidi olmuruq?  
Axı,  mülki əhalinin müharibələr 
dövründə qorunması ilə birbaşa bağlı 
olan bir çox konvensiyalar qəbul 
olunub.  Məsələn, “1907-ci il Quru 
müharibəsi qanunları və adətləri 
haqqında” IV Haaqa konvensiyası, 
1949-cu il 12 avqust tarixli müharibə 
zamanı mülki şəxslərin müdafiəsinə 
dair dördüncü Cenevrə konvensiya-
sı və 1977-ci il “Beynəlxalq silahlı 
münaqişə qurbanlarının müdafiəsinə 
dair”  Cenevrə konvensiyalarına  
əlavə protokol, 1954-cü il “Silahlı 

münaqişə zamanı mədəni mülkiyyətin 
qorunması haqqında” Haaqa Kon-
vensiyası, 1999-cu ildə ona əlavə 
protokol, Baş Məclisin 1974-cü il 
14 dekabr tarixli qətnaməsinə əsasən 
qəbul etdiyi “Fövqəladə hallarda 
və silahlı münaqişələr dövründə 
qadınların və uşaqların müdafiəsi 
haqqında” bəyannamə, “Ətraf mü-
hiti dəyişikliyə uğradan vasitələrdən 
hərbi və ya istənilən digər düşmən 
məqsədlərlə istifadə olunmasının 
qadağan edilməsi haqqında” 1976-cı 
il 10 dekabr tarixli konvensiya,1989-
cu il uşaq hüquqları konvensiyası və 
insanlığın müdafiəsinə yönəldilmiş 
bir çox konvensiyalar Ermənistan 
tərəfindən kobud şəkildə  pozulur. 
Təəssüf ki, bütün bunlara görə, işğalçı 
ölkəyə “gözün üstdə qaşın var” -- 
deyən yoxdur.  

Ermənistan Avropanın 
enerji təhlükəsizliyinə 

qəsd etmək niyyətində idi
Ermənistan rəhbərliyi çox yaxşı 

bilir ki, bu gün Azərbaycan Avropanın 
enerji təhlükəsizliyinin təminatında 
mühüm rol oynayan dövlətdir. 
Təbii ki, ölkəmizin bu uğurlarını  

düşmənlərimiz həzm edə bilməzlər. 
Ona görə də işğalçı ölkənin hərbi-
siyasi rəhbərliyinin göstərişi ilə hədəf 
götürülən əsas sahələrdən biri də  
beynəlxalq əhəmiyyətli qaz və neft  
kəmərləridir. Təcavüzkar  ölkənin 
silahlı qüvvələri oktyabrın 6-da saat 
21 radələrində regionun ən böyük 
strateji layihəsi, Avropanın enerji 
təhlükəsizliyi sahəsində mühüm yer 
tutan Bakı --Tbilisi-- Ceyhan neft 
kəmərini hədəfə almaqla kəmərin 
Yevlax rayonu ərazisindən keçən 
hissəsinə raket zərbələri endiriblər. 
Ancaq düşmənin xəbis niyyəti baş 
tutmadı. Rəşadətli  ordumuzun 
qətiyyətli tədbirləri nəticəsində həmin 
terror cəhdinin qarşısı alındı. 

Azərbaycanın enerji siyasətinin  
ən  vaciblərindən biri, respublika-
nın  öz daxili enerji təhlükəsizliyinin 
təmini, ikincisi isə digər dövlətlərin 
enerji təhlükəsizliyinin təmin 
edilməsinə verə biləcəyi töhfə 
ilə bağlıdır. Bu baxımdan, həm 
Azərbaycanın enerji ehtiyatlarının 
hasilatı, həm də bu ehtiyatların 
beynəlxalq bazarlara çıxarılması 
yolları ilə bağlı yeni imkanların 
yaradılması böyük əhəmiyyət daşıyır. 
Elə erməniləri və onun havadarla-
rını, o cümlədən anti- Azərbaycan 
qüvvələri  yandırıb – yaxan da  budur. 
Ancaq düşünmürlər ki, bu, beynəlxalq  
əhəmiyyətli boru kəmərini partlat-
maqla Avropanın enerji təminatına da  
böyük zərbə vuracaqlar. 

Azərbaycan hökumətinin həyata 
keçirdiyi siyasət nəticəsində bu gün 
qlobal enerji təhlükəsizliyinin təmin 
olunmasında böyük layihələrə imza 
atılıb. Beynəlxalq aləmə də bəllidir 
ki, hasilatı və Avropa bazarlarına 
çatdırılması məqsədi ilə reallaşdırılmış 
iri layihələr Avropanın neft və qazla 
təminatında  Azərbaycanın önəmli yer 
tutmasına şərait yaratmışdır. Dünya 
şöhrətli  mütəxəsisslər də  qeyd edirlər 
ki, Xəzər hövzəsindəki  böyük neft 
şirkətləri ilə  ən yüksək əməkdaşlıq 
əlaqələri yaradan ölkə Azərbaycandır 
. Qərbin enerji daşıyıcılarının istismar 
edilməsində  ölkəmizlə əməkdaşlıq 
etməsi yüksək qiymətləndirilir. Bu ba-
xımdan, işğalçı Ermənistan neft və qaz 
kəmərlərini partlatmaqla Avropanın 
enerji təminatına   ciddi zərbə vuracağı 
bəllidir. Təbii ki, erməni faşistlərinin  
bu çirkin niyyətləri də ürəklərində 
qalacaq. 

Ermənistan rəhbərliyinin  sonun-
cu şansdan istifadə edib, danışıqlar 
masasına oturmaqdan başqa çıxış 
yolu qalmayıb. Dövlətimizin baş-
çısı da bu barədə qəti mövqeyini 
bildirib: “ Onsuz da biz bu torpaq-
lara qayıdacağıq. Onsuz da biz ərazi 
bütövlüyümüzü bərpa edəcəyik. 
Bütün dünya bunu gördü, o cümlədən 
Ermənistan bunu gördü. Biz istəyirik 
ki, qan tökülməsin. Biz istəyirik ki, 
şəhidlər olmasın. Biz öz torpaqla-
rımızı istəyirik. Çıxın gedin bizim 
torpağımızdan, rədd olun bizim 
torpağımızdan. Gedin öz ölkənizdə 
yaşayın. Amma bizim torpağımızı biz 
geri alacağıq. Ona görə bu tarixi şansı 
onlar qaçırmamalıdır”.

Əliqismət BƏDƏLOV,  
“Xalq qəzeti”

Çıxın bizim torpaqlardan, çıxın, öhdəlik götürün, 
danışıqların formatına qayıdın. Biz nə desək, o olacaq 
və onlara şans veririk ki, torpaqlarımızdan sülh yolu 
ilə çıxsınlar, rədd olub getsinlər. Biz nə yolla olursa-
olsun, bu torpaqlara qayıdacağıq, ərazi bütövlüyü-
müzü bərpa edəcəyik.

İlham ƏLİYEV 
Azərbaycan Respublikasının Prezidenti

Bu, Ermənistanın son şansıdır. Əgər bu imkandan da 
istifadə edib danışıqlar masasına qayıtmasa və işğal etdiyi 
Azərbaycan ərazilərindən çıxmasa, dövlət başçımızın 
dediyi kimi, bütün məsuliyyət Ermənistanın siyasi və 
hərbi rəhbərliyinin üzərinə düşür. Rusiya  Federasiyasının  
təşəbbüsü ilə bu il oktyabrın  9-10-da  Moskva şəhərində  
Rusiya, Azərbaycan və Ermənistan xarici işlər nazirlərinin 
bəyanat  qəbul etməsi və hər üç dövlətin başçıları arasında 
əldə olunmuş razılığa əsasən, 2020-ci ilin oktyabrın 10-da, 
saat 12 – 00 - dan etibarən humanitar məqsədlərlə atəşkəs 
elan olunması barədə artıq dünya ictimaiyyəti də məlumatlıdır. 

Ermənistan beynəlxalq humanitar  
hüquq normalarını pozmaqda davam edir

Sentyabrın 27-də Ermənistanın 
növbəti təxribatına cavab olaraq, 
Azərbaycan Ordusu əks-hücum 
əməliyyatına başlayandan ötən günlər 
ərzində işğalçıların ərazilərimizi 
iriçaplı silahlar, minaatanlar və 
müxtəlif çaplı artilleriya qurğularından 
intensiv atəşə tutmaları qarşısında 
düşmənə sarsıdıcı zərbələr endirib, 
cəbhə bölgəsində genişmiqyaslı hərbi 
əməliyyatlara başlayıb. Ermənistan 
Silahlı Qüvvələri tərəfindən Tərtər 
rayonunun Qapanlı, Ağdam rayonu-
nun Çıraqlı və Orta Qərvənd, Füzuli 
rayonunun Alxanlı və Şükürbəyli, 
Cəbrayıl rayonunun Cocuq Mərcanlı 
kəndlərinin intensiv atəşə tutulması 
nəticəsində mülki əhali arasında böyük 
itki qeydə alınıb. Sosial infrastruktura  
ciddi ziyan dəyib. 

Azərbaycan Ordusu düşmənin 
təxribatlarının qarşısını almaq və 
qoşunların qarşıdurma xəttinə yaxın 
zonalarda yaşayan mülki əhalinin 
təhlükəsizliyini gerçəkləşdirmək  
məqsədilə cavab tədbirləri görüb. 
Müdafiə Nazirliyinin operativ 

məlumatına əsasən, ordumuzun uğurlu 
əks-hücum əməliyyatları nəticəsində 
Füzuli-Cəbrayıl istiqamətində 
Qaraxanbəyli, Qərvənd, Kənd 
Horadiz, Yuxarı Abdurrəhmanlı, 
Böyük Mərcanlı və Nüzgar kəndləri 
işğaldan azad edilib. Bundan başqa, 
Ağdərə və Murovdağ istiqamətində 
ermənilərin bir neçə postu tamamilə 
darmadağın olunub. Silahlı 
Qüvvələrimizin bölmələri cəbhənin 
Goranboy istiqamətindəki strateji 
yüksəkliklərdən birini –Murovdağ dağ 
silsiləsinin Murov yüksəkliyini azad 
edib. Azərbaycan ordusu Talış kəndi 
ətrafında bir neçə strateji yüksəkliyi 
də Ermənistanın işğalçı qüvvələrindən 
təmizləyib. 

Oktyabrın 3-də Azərbaycan 
Silahlı Qüvvələri strateji cəhətdən 
əhəmiyyətli daha bir yaşayış 
məntəqəsini – dövlət başçısının həmin 
gün Sugovuşan tarixi adını qaytardığı 
Madagiz kəndini yağı tapdağından xi-
las edib. Həmin gün Tərtər rayonunun 

Talış, Cəbrayıl Mehdili, Çaxırlı, Aşağı 
Maralyan, Şəybəy və Quycaq və Fü-
zuli rayonunun Aşağı Əbdürrəhmanlı 
kəndləri ordumuz tərəfindən işğalçılar-
dan təmizlənib.  

Oktyabrın 4-də Azərbaycan Ordu-
su Cəbrayıl şəhərini və bu  rayonun 
doqquz kəndini – Karxulu, Şükürbəyli, 
Yuxarı Maralyan, Çərəkən, Daşkəsən, 
Horovlu, Dəcəl, Mahmudlu, Cəfərabad 
yaşayış məntəqələrini sonrakı gün–
oktyabrın 5-də isə   Cəbrayılın Şıxa-
lıağalı, Məzrə və Sarıcalı kəndlərini 
işğalçılardan təmizləyib. Oktyabrın 
9-da  Silahlı Qüvvələrimiz strateji 
baxımdan mühüm əhəmiyyət daşıyan 
tarixi adı Ağaoğlan olan Hadrutu 
düşmən işğalından azad edib. 

Sentyabrın 27-də Azərbaycan 
Ordusu Ermənistana qarşı  əks-hücum 
əməliyyatına başlayandan indiyədək 
düşmən tərəf bir daha bütün dünyaya 
özünün terrorçu mahiyyətini nümayiş 
etdirib. Belə ki, ötən müddətdə işğalçı 
ölkə ənənəvi olaraq terror taktikasına 
əl ataraq münaqişə zonasından uzaq 
məsafədə yerləşən Azərbaycanın 
yaşayış məntəqələrini, əhalini və 
mülki infrastrukturu intensiv atəşə 
tutub. Nəticədə Ermənistan silahlı 
qüvvələrinin Azərbaycanın münaqişə 
və müharibə zonasından kənarda 
yerləşən yaşayış məntəqələrinə ağır ar-
tilleriya və raket zərbələri nəticəsində 
41 mülki şəxs həlak olub, 211 nəfər 
yaralanıb, 1200-dən artıq şəxsi ev və 
mülki obyekt dağıdılıb.  

Onu da vurğulayaq ki, xoşməramlı 
niyyətini nümayiş etdirən Azərbaycan 
tərəfi Rusiya Federasiyasının 
müraciətlərinə müsbət reaksiya 
göstərərək, məlum Moskva görüşündə 
konstruktiv şəkildə danışıqlara qoşu-

lub. Ölkəmiz həmin iclasda razılaşdı-
rılmış humanitar atəşkəsə sadiqliyini 
elan edib. 

Ümumiyyətlə, oktyabrın 9-da 
Rusiyanın vasitəçiliyi ilə əldə edilən  
atəşkəs humanitar xarakter daşıyır-
dı və bu, hər iki tərəfə həlak olmuş 
hərbçilərin cəsədlərini təhvil vermək 
imkanı yaradırdı. Bu, eyni zamanda, 
Ermənistana mövcud reallığa adek-
vat addımlar atmaq, iddialarından 
geri çəkilmək, işğal siyasətinə son 
qoymaq, münaqişənin beynəlxalq 
hüquq çərçivəsində həlli istiqamətində 
real addımlar atmaq üçün son şans 
idi. Ermənistan üçün imkan idi ki, 
daha ağır zərbələr almaqdan qaçsın, 
işğalçılıq siyasətindən əl çəksin. Lakin 
Paşinyan rejimi bu imkanı da əlindən 
buraxdı və təcavüzkarlıq siyasətini 
davam etdirməkdə israrlı olduğunu 
nümayiş etdirdi. Lakin buna baxma-
yaraq Ermənistan tərəfi çox fərqli 
bir yol seçdi. İşğalçı ölkənin silahlı 
qüvvələri Azərbaycanın Tərtər rayonu, 
Suqovuşan ərazisi yaxınlığında erməni 
hərbçilərinin cəsədlərini toplayan 
Azərbaycan həkim qrupuna minaatan-
dan atəş açdı. Nəticədə Azərbaycan 
bir tibb işçisi ağır yaralandı. Bun-
dan əlavə, oktyabrın 11-i gecə saat 
2-də Ermənistan silahlı qüvvələri 
Azərbaycanın ikinci böyük şəhəri olan 
Gəncəyə ballistik raket atdı. Raket 
çoxmərtəbəli yaşayış binasını yerlə-
yeksan etdi, 10 mülki şəxs həyatını 
itirdi və uşaqlar da daxil olmaqla çox 
sayda xəsarət alanlar oldu.

Ermənistanın Gəncədə çoxmənzilli 
binanı raket atəşinə tutması işğalçı 
ölkənin dövlət səviyyəsində terror 
siyasəti yürütməsinin əyani təsdiqidir. 
Bu hücumlar, mülki əhalinin hədəfə 

alınması, sözün əsl mənasında, 
müharibə cinayətləridir və Ermənistan 
artıq qlobal bir problemə çevrildiyini 
nümayiş etdirir.

Yeri gəlmişkən, hərbi ekspertlərin 
bildirdiyinə görə, Gəncənin əhalinin 
sıx yaşadığı məntəqəsinə atılan  SCUD 
tipli böyük məhvetmə gücünə malik 
olan ballistik raketin döyüş zonasından 
kənarda mülki insanlara qarşı istifadə 
olunması ATƏT məkanında birinci 
haldır. Ümumiyyətlə, dünya üzrə son 
hərbi münaqişələrdə müşahidə olunan 
nadir hallardan biridir.

Ermənistanın operativ-takti-
ki ballistik raket sistemləri dünən 
səhər radələrindən start vəziyyətinə 
gətirilərək Azərbaycanın Gəncə, 
Mingəçevir və digər şəhərlərini 
yenidən hədəfə alınmışdı. Mülki 
insanların həyatını xilas etmək üçün 
qabaqlayıcı zərbə ilə atəşə hazır olan 
bu legitim hərbi hədəflər olan bu raket 
kompleksləri artıq zərərsizləşdirilib. 
Ermənistanın müdafiə nazirliyi 
özü də bu raketlərin döyüş hazır-
lığına gətirildiyini etiraf etmək 
məcburiyyətində qalıb.  

Ermənistanın vandal, ter-
ror hərəkətləri təkcə bunlarla 
kifayətlənmir. Oktyabrın 12-də 
Dövlət Təhlükəsizliyi Xidmətinin 

rəisi, Azərbaycan Respublikasının 
Əsir və itkin düşmüş, girov gö-
türülmüş vətəndaşlarla əlaqədar 
Dövlət Komissiyasının sədri Əli 
Nağıyev Beynəlxalq Qızıl Xaç 
Komitəsinin (BQXK) Azərbaycandakı 
nümayəndəliyinin rəhbəri xanım 
Arian Bauer ilə görüşündə Ermənistan 
hərbçiləri tərəfindən qətlə yetirilən 
hərbiçilərimizin meyitləri üzərində 
təhqiramiz hərəkətlərə yol verməklə 
törətdikləri cinayət əməllərinə dair 
sosial şəbəkələrdə paylaşılan videolar 
1-ci Cenevrə Konvensiyasının 16-cı 
və 17-ci maddələrinin ciddi pozuldu-
ğunun sübutu olduğunu bildirib. Əli 
Nağıyev, eyni zamanda, Ermənistanın 
beynəlxalq humanitar hüquq norma-
larının, insan hüquqlarının, həmçinin 
özünün də qoşulduğu 1949-cu il 
tarixli Cenevrə Konvensiyalarının 
öhdəliklərinə məhəl qoymamasına 
baxmayaraq, meyitlərin dəyişdirilməsi, 
əsir və girovların azad edilməsinin 
daim Prezident İlham Əliyevin diqqət 
mərkəzində saxlanıldığını diqqətə 
çatdırıb.  

V.BAYRAMOV,  
“Xalq qəzeti” 

Dünən səhər 7-dən başlayaraq Tərtər istiqamətində döyüşlər 
yenidən şiddətlənib. Azərbaycan Ordusu düşməni atəş nöqtələrini, 
canlı qüvvələrini zərərsizləşdirmək üçün tədbirlərin miqyasının 
genişləndirib.  

Xatırladaq ki, düşmən dağlıq hissədə dəmir-beton konstruk-
siyalı istehkamlarda gizlənərək  Dağlıq Qarabağla sərhəddə 
yerləşən  Tərtər rayonunun daha çox dinc əhalinin məskunlaşdığı 
ərazilərini atəş altında saxlayır. Hərbi ekspertlərin bildirdiyinə 
görə, belə bir şərait sözügedən istiqamətdə düşmən qüvvələrini  
tamamilə darmadağın etməkdə müəyyən çətinliklər yara-
dır. Ümumiyyətlə,  Ermənistan ordusu dağlıq relyefə malik  
ərazilərdəki mövqelərindən daha çox mülki əhalinin yaşadığı 
ərazilərə atəş açır və ağır, qadağan olunmuş mərmilərə  üstünlük 
verir. Bu da mülki əhali arasında daha çox qırğın törətmək, 
 çaşqınlıq, qorxu yaratmaq məqsədindən irəli gəlir. Əslində isə bu 
cür fitnəkar əməllər müharibə cinayətidir.

Ermənistan humanitar 
atəşkəsə əməl etmədi 

İşğalçı ölkə ona verilmiş sonuncu 
şansdan yararlana biləcəkmi?


